
қиындық туғызған, сонымен қатар қателіктер жіберілген немесе оқушылар мүлдем орындай 
алмайтын тапсырмалар талданады. Әркім өз сұрақтарын еркін түрде қоюға құқылы болып 
табылады. Есептерді егжей-тегжейлі талдау оқушы біліміндегі проблемалық аймақтарды 
анықтауға ғана емес, оларды шешуге де мүмкіндік береді.[7] 

Қорытынды. 
Елімізде ҰБТ бойынша мектеп  түлектерінің көп бөлігі физика және математиканы 

таңдау пәні ретінде тапсыратыны белгілі және бұл сәйкесінше таңдалған пән бойынша 
оқушыларды ҰБТ-ға сапалы дайындауды қажет етеді. ҰБТ-ны ойдағыдай тапсыру үшін 
жағдай жасау кез-келген мұғалімнің маңызды міндеттерінің бірі, ал оған дайындық - бұл 
білім беру процесіне қатысушылардың барлығының іс-әрекеттерінің бірлігін білдіретін 
жүйелі, жоспарлы, бақыланатын процесс.[8] Сонымен қатар ҰБТ-ға дайындық мәселелері 
бойынша әр оқушымен жекелей кездесулерде есептерді шешудің оңай, әрі тез жолдары 
туралы жалпы кеңестермен қатар, тікелей тақырып бойынша арнайы ұсыныстар берілгені 
жөн. Әр оқушының үлгерімі бақыланып, жеке тапсырмалар ұсынылып және психологиялық 
көмек те берілгені дұрыс. 

Физика бойынша берік білімді қалыптастыру білім алушылардың ойлауының 
логикалық дамуы және түрлі мобильдік қосымшаларды қолдануы кезінде мүмкін болады. 
Бұл процесті мұғалім білім алушыларды өз бетінше іздеуге итермелейтін заманауи 
педагогикалық технологиялардың шебер және мақсатты өзара әрекеттесуімен жүзеге 
асырады. Мақалада мобильді технологиялар, сабақ өткізудегі мобильді технологиялардың 

артықшылықтары қарастырылады. Қазіргі кезеңдегі физика сабағында қолдануға болатын 
мобильді қосымшалар келтірілген. 

Қазіргі қазақстандық білім беру кеңістігі ақпараттық болып есептеледі, сондықтан 
уақыттың өтуімен бірге маманның ақпараттық технологияларды пайдалана білу іскерлігі мен 
кәсіби құзырлығына қойылатын талап та арта түсуде. Пайда болған мәселені шешу 
республикалық кәсіби білім беру жүйесіне келіп тіреледі. Мектептердің, орта және жоғары 
оқу орындарының алдында тұрған негізгі міндеттердің бірі – жеткілікті деңгейде кәсіби 
білімі, құзырлықтары мен танымдық іс-әрекеті қалыптасқан, шығармашылық қабілеттері 
дамыған, жоғары кәсіби білікті мамандар даярлау болып табылады. Бұл міндеттерді шешудің 
жолдары ретінде ақпараттық-коммуникациялық технологиялардың мүмкіндіктеріне 
негізделген білім алушылардың кәсіби бағыттылығын жетілдіруді, танымдық іс-әрекетін 
қалыптастырып, мобильдік қосымшаларды қолданудың түрлерін дамытуды атауға болады. 

Ұлттық білім беруді еуропалық білім беру кеңістігіне интеграциялау кәсіби қызметті 
жоғары деңгейде жауапкершілікпен және дербес жүзеге асыруға қабілетті жаңа буын 
мұғаліміне қажеттілікті негіздейді. 

Ақпараттық қоғамның талаптары қазіргі жастарды ақпаратпен тиімді жұмыс істеуге, 
логикалық қателіктерді көруге, болжауға және түзетуге, ойлауды дамыту қажеттілігін өзекті 
ететін өз іс-әрекеттерін көрсетуге мәжбүр етеді. 

Педагогикалық оқу орындарының білім алушылары бастауыш жалпы білім берудің 
мемлекеттік стандартын жүзеге асыруға дайын болуы керек, соған сәйкес білім берудің 
басым мақсаты білім, білік пен дағдыларды мұғалімнен оқушыға қарапайым берудің орнына, 
оқушының даму қабілетінің мәселелерін өз бетінше қою және шешу қабілетін дамыту үшін 
қажетті логикалық операцияларды, іздеуді, құрылымдауды, жаңа білімді модельдеуді жүзеге 
асыру, басқаша айтқанда – оқу дағдыларын қалыптастыру болып табылады. 

Мұғалім бұл мақсатты жүзеге асыра алады және жоспарланған нәтижелерге мобильді 
қосымшаларды қолданудың түрлерін дамыта отырып, ойлау қабілеті дамыған жағдайда қол 
жеткізе алады[1].  

Алайда мобильді технологияларды қолдануды іске асыруға негізделген кешенді 
мобильді ресурстарды әзірлеу де маңызды болып табылады. Мұндай мобильді білім беру 
қосымшаларына белгілі бір тақырып бойынша толық оқу циклын қамтамасыз ететін 
маңызды материалдар, мысалы: оқу мәтіні, анимация, аудио сүйемелдеу, бейне материалдар, 
виртуалды зертханалық жұмыстар және өзін-өзі бақылау тапсырмалары, оның ішінде ойын 
түрінде ұсынылған тапсырмаларды енгізуге болады. Мұндай мобильді қосымшалар 
салыстырмалы түрде тәуелсіз бола алады және пән бойынша оқу процесін қосымша 
дидактикалық қолдау құралы ретінде қолданыла алады. Бұларды жасаудың ең маңызды 
мақсаты  "осы жерде және қазір оқыту" қағидасын іске асыру болып табылады. 

Мобильді оқу қосымшаларын әзірлеу процесін бастамас бұрын, қазіргі уақытта қай 
операциялық жүйені тұтынушылардың ең көп қолданылатынын білу керек. 2016 жылғы 
"Gatner" зерттеуіне сәйкес, ең көп сатылымға түсетіні – Android негізіндегі мобильді 
құрылғылар-87,8 %. IOS операциялық жүйесі  сатылымы бойынша екінші орында – 11,5 %, 
үшінші орында Windows – 0,4 %, және басқалары – 0,3%. [2,3]. Мобильді құрылғының құны 
жеке пайдаланушы үшін, оны таңдаудың ең маңызды критерийлерінің бірі болып табылады. 
Мобильді құрылғылар нарығын талдау Android негізіндегі смартфондар, басқаларына 
қарағанда, олардың ішіндегі ең көп сатылымда  болатынын көрсетті. Осыған орай, біз 
Android Studio платформасында Android операциялық жүйесі бар смартфондар мен 
планшеттерге арналған қосымшаны әзірлеу туралы шешім қабылдадық. 

Біздің зерттеуіміздің шеңберінде Физика пәні бойынша оқу процесін цифрлық 
қамтамасыз ету практикасын жетілдіру мақсатында білім алушылардың нақты оқу тақырыбы 
бойынша өзіндік жұмысын қолдайтын мобильді қосымша құрылды. Қосымша смартфонда 
орнатылып, оны білім алушы өзіне ыңғайлы кез-келген уақытта қолдана алады (үйде, 
серуенде,саяхатта және тағы басқа жерлерде). 

Іске қосу кезінде бағдарлама, пайдаланушы туралы ақпарат ұсынылған қосымшаның 
басты бетін көрсетеді және әртүрлі оқу тақырыптары бойынша оқу модульдерін қамтитын 
физика курсының бөлімдері көрсетілген(1,2 - суреттер). 

 

 
Жасалынған мобильдік қосымша «Физика» пәні бойынша анықтамалық әдістемелік 

құралы болғандықтан, әрбір тарауға сәйкес мәліметтерді көрсете алады. Мысалы, Динамика 
бөлімін басып келесі бетке өту арқылы анықтамалар алуға болады. Сонымен қатар «Тест 
сұрақтары» бөлімін басу арқылы анықтамалық әдістемелік құралындағы материалдар 
негізінде тесттік бақылау алуға мүмкіндік береді. Онда үш мүмкіндік және әр берілген 
жауапқа нәтижесін көруге болады «Тест сұрақтары» бөліміндегі«Кинематика» бағыты 
бойынша алынған тестік бақылаудың сыртқы көрінісі 3,4 –суреттерде көрсетілген. 
"Физика" пәні бойынша әзірленген мобильді қосымша оқу ақпаратының көзі ғана емес, оны 
қайталау, бекіту және жүйелеу, танымдық дағдыларды қалыптастыру, сондай-ақ 
оқушылардың оны игерудегі жетістіктерін бақылау құралы болып табылады. "Осы жерде 
және қазір оқыту" қағидасын білім алушыға кез-келген уақытта қосымшаның мазмұнына 
бірнеше рет жүгінуге және оқу материалын нақтылауға, қайталауға мүмкіндік береді. 
Әрқашан "қолында" болатын оқу материалы жақсы есте сақталады және болашақта сәтті 
қолданылады. 

Мектептегі физика курсындағы эксперимент — бұл физика ғылымына тән, зерттеудің 
ғылыми әдісінің көрінісі. Оқушыларды эксперименттік әдістің мән-мағынасымен, оның 
физика саласындағы ғылыми зерттеулердегі ролімен таныстыру үшін, сондай-ақ мектеп 
оқушыларының қандай да бір тәжірибелік, шығармашылық дағдыларымен қарулануына 
эксперименттер мен бақылаулардың маңызы зор. Физикалық экспериментті негізге алып, 
құбылыстарды оқып үйрену — оқушылардың ғылыми көзқарасының қалыптасуына, 
физикалық заңдарды неғұрлым тереңірек меңгеруге, мектеп оқушыларының пәнді оқып 
үйренудегі қызығушылығын арттыруға әсерін тигізеді [1]. 

Мектепте жасалатын физикалық эксперимент негізгі екі түрге бөлінеді: 
демонстрациялық (көрсетілімдік) (ол көбінесе мұғалім орындайтын және сыныптағы барлық 
оқушылар бір мезгілде қабылдауына арналған) және зертханалық (мұны оқушылар 

